
〈次花叢懶回顧。半緣修道半緣君。尋常百種花齊發。偏摘梨花與白人。今日江頭兩三樹可憐枝葉度殘春。　春曉云。半欲天明半未明。醉聞花氣〉


〈睡聞鶑。娃兒撼起鍾聲動。二十年前曉寺情　古决絶詞云。乍可爲天上韋牛織女星。不願爲庭前紅槿枝。七月七日一相見。相見故心終不移。那〉


〈能朝開暮飛去。一任東西南北吹。分不兩相守。恨不兩相思。對面且如此。背面當可知。春風撩亂百勞語。况是此時抛去時。握手若相問。竟不言後〉


〈期。君情既决絶。委意已參差。借如死生别。安得長苦悲。噫。春冰之將泮。何余懷之獨結。有美一人。於馬矌絶一日不見比一日於三年况三年之曠〉


〈别。水得風兮小而已波笋在苞兮高不見節矧桃李之當春。競衆人之攀折。我自頋悠悠而若雲。又安能保君皟皟之如雪。感破鏡之分明。覩淚痕〉


〈之餘血。幸他人之既不我先。又安能使他人之終不我奪。已馬哉。織女别黄姑一年一度蹔相見。彼此隔河何事無夜夜相抱眠。幽懷尚沉結。那堪〉


〈一年事。長遣一宵說。但感久相思。何暇暫相悦。虹橋薄夜成。龍駕侵晨列。生憎野鵲性遲回。死恨天鷄識時節。曙色漸曈曨。華星吹明滅。一去人一〉


〈年一年何可徹。有此迢遞期。不如死生别。天公隔是妬相怜。何不使教相决絶。　雜憶云。今年寒食月無光。夜色才侵已上床。憶得雙文通内裏。玉〉

〈櫳深處暗聞香。　花籠㣲月竹籠煙。百尺絲繩拂地懸。憶得雙文人静後。潜教桃葉送秋千。　寒輕夜淺繞囬廊。不辨花叢暗辨香憶得雙文籠月〉


〈下。小樓前後捉迷蔵。　山榴似火葉相兼。亞拂磚墻半拂簷。憶得雙丈獨披掩。滿頭花草倚新簾。　春水消盡碧波湖。漾影殘霞似有無。憶得雙文〉


〈彩子薄。鈿頭雲映退紅酥。　贈雙文云。艷極翻含態。怜多轉自嬌。有時還暫笑。閑坐愛無憀。曉月行看墜。春酥見欲消。何因肯垂手。不敢望囬腰。〉


〈夢𣸯春云。昔歲夢𨔼春。夢𨔼何所遇夢入深洞中。果遂平生趣。清冷淺漫溪。晝舸蘭篙渡。過盡萬株桃。盤旋竹林路。長廊抱小樓。門牖相囬豆。樓下〉


〈雜花叢。叢邉繞驚鷺。池光漾霞影。曉日初明煦。未敢上堦行。頻移曲池步。烏龍不作聲。碧玉曾相慕。漸到簾幕間。徘徊意猶懼。閑窺東西閣竒玩參〉


〈差布。隔子碧油糊。駞鈎紫金鍍。逡巡日漸高。影響人相寤鸚鵡飢亂鳴。嬌姓睡猶怒。簾開侍兒起。見我遥相諭。鋪設綉紅秵。施張鈿裝具。潜寨翡翠〉


〈帷。瞥見珊瑚樹。不辨花貌人。空驚香若霧。身回夜合偏。態歛晨霞聚。睡臉桃破風。汗粧蓮委露。叢梳百葉髻。時世髻金蹙重臺履踏殿樣紕軟鈿頭〉


〈裙。瑟二色也玪瓏合懽𥚓。夫顯名鮮妍脂粉薄。暗溪衣裳故。最似紅牡丹。雨来春欲暮。夢魂良易驚。靈境難久寓夜夜望天河。無由重㳂溯結念心〉


About this digital edition


This e-book comes from the online library Wikisource[1]. This multilingual digital library, built by volunteers, is committed to developing a free accessible collection of publications of every kind: novels, poems, magazines, letters...


We distribute our books for free, starting from works not copyrighted or published under a free license. You are free to use our e-books for any purpose (including commercial exploitation), under the terms of the Creative Commons Attribution-ShareAlike 3.0 Unported[2] license or, at your choice, those of the GNU FDL[3].


Wikisource is constantly looking for new members. During the realization of this book, it's possible that we made some errors. You can report them at this page[4].

